
              ... дугаар захирамжийн I хавсралт
ОРХОН АЙМГИЙН ОРОН НУТГИЙН ӨМЧИЙН 

ГАЗРЫН ДҮРЭМ

НЭГ. НИЙТЛЭГ ҮНДЭСЛЭЛ

           1.1.Орхон аймгийн Орон нутгийн өмчийн газар нь Төрийн болон орон нутгийн өмчийн тухай хуульд заасан холбогдох чиг үүргийг орон нутагт хариуцан гүйцэтгэх аймгийн Засаг даргын эрхлэх асуудлын хүрээний хэрэгжүүлэгч агентлаг төрийн захиргааны байгууллага мөн. 

1.2.Орхон аймгийн Орон нутгийн өмчийн газар (цаашид “Орон нутгийн өмчийн газар” гэх) нь “Монгол Улсын Засаг захиргаа, нутаг дэвсгэрийн нэгж, түүний удирдлагын тухай хууль”, “Иргэний хууль”, “Төрийн болон орон нутгийн өмчийн тухай хууль”, “Төрийн албаны тухай хууль”, ”Хөдөлмөрийн тухай хууль”, “Төсвийн тухай хууль” болон бусад холбогдох хууль, дүрэм, журам, энэхүү дүрмийн хүрээнд үйл ажиллагаагаа явуулна. 

1.3.Энэхүү дүрмийн зорилго нь Орон нутгийн өмчийн газрын үйл ажиллагааны үндсэн чиг үүргийг тогтоох, удирдлагын эрх үүрэг, түүнийг өөрчлөн байгуулах, бүртгүүлэх зэрэгтэй холбогдох үйл ажиллагааны харилцааг холбогдох хууль тогтоомжид нийцүүлэн зохицуулахад оршино. 

ХОЁР. ОРОН НУТГИЙН ӨМЧИЙН ГАЗРЫН ОНООСОН НЭР, 
ОРШИН БАЙГАА ГАЗАР 

2.1.Орон нутгийн өмчийн газрын оноосон бүрэн нэр нь ”Орхон аймгийн Орон нутгийн өмчийн газар” орон нутгийн төсөвт байгууллага байх ба товчилсон нэр нь ”Орон нутгийн өмчийн газар”  байна. 

2.2.Орон нутгийн өмчийн газрын оршин байгаа газар нь: Орхон аймаг Баян-Өндөр сум. Бүрэнбүст баг. 5 дугаар хороолол 7А байр.

2.3.Орон нутгийн өмчийн газрын шуудангийн хаяг: Монгол улс, Орхон аймаг Баян-Өндөр сум. Бүрэнбүст баг. 5 дугаар хороолол 7А байр.

2.4.Цахим шуудангийн хаяг: info@umch.or.gov.mn

ГУРАВ. ОРОН НУТГИЙН ӨМЧИЙН ГАЗРЫН БЭЛГЭДЭЛ, ТЭМДЭГ

3.1.Орон нутгийн өмчийн газар нь өөрийн бэлгэдэл /эмблем/-тэй байхаас гадна албан бичгийн хэвлэмэл хуудас, тамга, тэмдэг хэрэглэнэ. 

3.2.Бэлгэдэл /эмблем/-ийн загварыг газрын дарга баталж, Оюуны өмчийн газарт бүртгүүлсэн байх бөгөөд түүнийг хэрэглэх эрхийг Орон нутгийн өмчийн газар эдэлнэ. 

3.3.Тамгаар Орон нутгийн өмчийн газрын албан ёсны шийдвэр, албан бичгийг баталгаажуулна. 

3.4.Тэмдгээр Орон нутгийн өмчийн газрын албан бичгийн хавсралт, гэрээ хэлцлийг баталгаажуулна. 

3.5.Тамга, тэмдгийг Орон нутгийн өмчийн газрын шийдвэрээр итгэмжлэн хариуцуулсан этгээд түшиж, ашиглалт, хамгаалалт, хадгалалтыг хариуцна. 

ДӨРӨВ. ОРОН НУТГИЙН ӨМЧИЙН ГАЗРЫН ЗОРИЛТ, ҮЙЛ АЖИЛЛАГААНЫ

ЧИГЛЭЛ, ҮЙЛ АЖИЛЛАГАА ЯВУУЛАХ ХУГАЦАА

4.1.Орон нутгийн өмчийн газрын үйл ажиллагааны үндсэн зорилт нь Орон нутгийн өмчийн олон талт бодлогыг хэрэгжүүлэх, өмчийн харилцааг хууль тогтоомжийн хүрээнд зохион байгуулан ажиллах байна. 

4.2.Орон нутгийн өмчийн бодлогын асуудлаар дараах чиг үүргийг хэрэгжүүлнэ. Үүнд:
4.2.1.Орон нутгийн өмчийн бодлого, зохицуулалтыг Засгийн газар, аймгийн Засаг даргын үйл ажиллагааны хөтөлбөртэй уялдуулан хэрэгжүүлэх;
4.2.2.Холбогдох хууль тогтоомжийн хүрээнд өмчийн асуудлаар орон нутагт дагаж мөрдүүлэх эрх зүйн актыг боловсруулж, батлуулах, хэрэгжилтийг ханган ажиллах; 
4.2.3.Орон нутгийн өмчит болон орон нутгийн өмчийн оролцоотой хуулийн этгээдийг хууль тогтоомжийн хүрээнд удирдлага, зохицуулалтаар хангах; 
4.2.4.Орон нутгийн өмчит болон орон нутгийн өмчийн оролцоотой хуулийн этгээдэд компанийн сайн засаглал, орон нутгийн өмчийн төлөөлөл хэрэгжүүлэх;
4.2.5.Орон нутгийн өмчит хуулийн этгээдийг өөрчлөх, хувьчлах, менежментийн гэрээгээр эзэмшүүлэх, татан буулгах, шинээр байгуулах замаар орон нутгийн өмчийн ашиглалт, үр өгөөжийг сайжруулах;
4.2.6.Орон нутгийн өмчит хуулийн этгээдийн эд хөрөнгийн бүртгэл, ашиглалт, захиран зарцуулалт, хадгалалт, хамгаалалтад бүртгэлээр хяналт тавих, эд хөрөнгө олж авах, бүртгэх, худалдах, хувьчлах, актлах, шилжүүлэх харилцааг зохицуулах;
4.2.7.Орон нутгийн өмчийн бүртгэл, тооллого, судалгааг батлагдсан маягт, журмын дагуу тогтоосон хугацаанд явуулах, мэдээлэх, архивын нэгж үүсгэх; 
4.2.8.Орон нутгийн өмчийн бүртгэл, мэдээллийн сан бүрдүүлэх; 
4.2.9.Төрийн өмчийн хяналт, шалгалтыг хэрэгжүүлэх, орон нутгийн өмчийн ашиглалт, захиран зарцуулалтад системийн, гүйцэтгэлийн болон баримтын иж бүрэн хяналт шалгалт хийх, илэрсэн зөрчлийг арилгуулах арга хэмжээ авах.

ТАВ.  ОРОН НУТГИЙН ӨМЧИЙН ГАЗРЫН  ЭД ХӨРӨНГИЙН ЭРХ

5.1.Орон нутгийн өмчийн газар нь эд хөрөнгийн хувьд дор дурдсан эрхтэй байна.
5.1.1.Байгууллагын эд хөрөнгийг дүрэмд заасан үйл ажиллагааны  зорилгод  нийцүүлэн эзэмшиж, ашиглах;

5.1.2.Үндсэн хөрөнгийг аймгийн иргэдийн Төлөөлөгчдийн Хурал, аймгийн Засаг даргаас олгосон эрх хэмжээнд захиран зарцуулах;

5.1.3.Үндсэн хөрөнгийг аймгийн Засаг даргын шийдвэрийг үндэслэн данснаас хасах, устгах;  
5.1.4.Эргэлтийн хөрөнгийг Газрын даргын шийдвэрийг үндэслэн данснаас хасах, устгах.

ЗУРГАА. ОРОН НУТГИЙН ӨМЧИЙН ГАЗРЫН УДИРДЛАГА 

6.1.Орон нутгийн өмчийн газрын даргыг аймгийн Засаг дарга томилж, чөлөөлнө.

6.2.Орон нутгийн өмчийн газрын зохион байгуулалт бүтэц, орон тоог аймгийн Засаг дарга батална.

6.3.Орон нутгийн өмчийн газрын дарга нь төрийн захиргааны болон төрийн үйлчилгээний албан хаагчдыг тушаалаар томилж, чөлөөлнө. 

6.4.Орон нутгийн өмчийн газрын дарга нь төрийн захиргааны албан хаагчидтай гүйцэтгэлийн төлөвлөгөө, төрийн үйлчилгээний албан хаагчидтай Хөдөлмөрийн гэрээ байгуулж ажиллана.

6.5.Газрын дарга нь дор дурдсан эрх, үүрэгтэй байна. Үүнд:
6.5.1.Холбогдох хууль тогтоомжийн хүрээнд Хөдөлмөрийн дотоод журам болон бусад шаардлагатай дүрэм, журмыг батлан гаргаж байгууллагын хэмжээнд албан хаагчдаар мөрдүүлэх;
6.5.2.Хууль тогтоомжийн хүрээнд албан хаагчдыг ажилд томилох, гүйцэтгэлийн төлөвлөгөөг батлах, дүгнэх, шагнаж урамшуулах, сахилгын шийтгэл ногдуулах арга хэмжээг авах, ажлаас чөлөөлөх;
6.5.3.Хууль тогтоомж болон гэрээгээр хүлээсэн бусад эрх үүрэг;

6.6.Газрын дарга нь олгосон эрх хэмжээний хүрээнд хэлцэл хийх, гэрээ байгуулах, байгууллагыг төлөөлөх зэргээр Орон нутгийн өмчийн газрын нэрийн өмнөөс итгэмжлэлгүйгээр үйл ажиллагаа явуулна.
6.7.Орон нутгийн өмчийн газрын албан хаагчдын хөдөлмөрийн болон бусад харилцааг Төрийн албаны тухай хууль, Хөдөлмөрийн тухай хууль, бусад холбогдох хууль, дүрэм, журам, байгууллагын Хөдөлмөрийн дотоод журмаар зохицуулна. 
6.8.Газрын дарга нь эрх хэмжээнийхээ хүрээнд тушаал гаргана. 
6.9.Газрын дарга өөрийн эрх, үүргийг аймгийн Засаг даргатай зөвшилцөж итгэмжлэлийн үндсэн дээр холбогдох албан тушаалтанд түр шилжүүлж болно. Ийнхүү эрхээ итгэмжлэн шилжүүлсэн нь түүнийг хариуцлагаас чөлөөлөх үндэслэл болохгүй. 

ДОЛОО.  ОРОН НУТГИЙН ӨМЧИЙН ГАЗРЫН САНХҮҮЖИЛТ,

САНХҮҮ, БҮРТГЭЛ, ТАЙЛАН

7.1.Орон нутгийн өмчийн газар нь орон нутгийн төсвөөс санхүүжнэ. Өөрийн чиг үүрэг зорилтыг хэрэгжүүлэхэд шаардлагатай эд хөрөнгийн жагсаалт, зардлын тооцоог санхүүгийн жил эхлэхээс өмнө гаргаж дараа жилийн төсөвт тусгуулан шийдвэрлүүлнэ.

7.2.Ажлын эрх ашигт нийцүүлэн ажлын байр, хөдөлмөрийн багаж, тоног төхөөрөмж, унаа, хоолны зардал, бусад хангамжийн асуудлыг Төрийн албаны тухай хууль, бусад холбогдох хууль, дүрэм,  журамд нийцүүлэн шийдвэрлэнэ.

7.3.Орон нутгийн өмчийн газар нь санхүүгийн тайланг Нягтлан бодох бүртгэлийн тухай хууль, Улсын секторын нягтлан бодох бүртгэлийн олон улсын стандартын дагуу жил бүр гаргаж, аудитын байгууллагаар дүгнэлт гаргуулна. 

7.4.Орон нутгийн өмчийн газрын санхүүгийн жил нь тухайн оны 01 дүгээр сарын 01-ний өдрөөс эхэлж, мөн оны 12 дугаар сарын 31-ний өдөр дуусгавар болно.

НАЙМ.  ОРОН НУТГИЙН ӨМЧИЙН ГАЗРЫН БИЧИГ

 БАРИМТЫГ ХАДГАЛАХ

8.1 Орон нутгийн өмчийн газар нь дараах баримт бичгийг хадгална. 
8.1.1.Орон нутгийн өмчийн газрын дүрэм, дүрэмд орсон нэмэлт өөрчлөлт,  газрыг байгуулах тухай холбогдох шийдвэр, тогтоол, улсын бүртгэлийн гэрчилгээ;
8.1.2.Санхүүгийн болон үйл ажиллагааны тайлангууд, түүнд хийгдсэн аудитын дүгнэлт, зөвлөмжүүд;
8.1.3.Нягтлан бодох бүртгэлийн анхан шатны баримтууд, түүнд тусгагдсан эд хөрөнгө болон эд хөрөнгийн эрхийг нотлох баримтууд;
8.1.4.Өмчийн харилцааг зохицуулах дүрэм, журам, зааврууд, холбогдох бусад баримт бичгүүд;
8.1.5.Газрын даргын гаргасан тушаал;
8.1.6.Бусад холбогдол баримт бичгүүд;

8.2.Дээрх баримт бичгийг зохих хууль, дүрэм, журмын дагуу албан хаагчдаас хүлээн авч, хадгалах, төрийн архивд шилжүүлэх зэрэг ажлыг  архив, бичиг хэргийн эрхлэгч эрхлэн гүйцэтгэнэ. 
ЕС.  ОРОН НУТГИЙН ӨМЧИЙН ГАЗРЫГ ТАТАН БУУЛГАХ 

9.1.Орон нутгийн өмчийн газрыг Төрийн болон орон нутгийн өмчийн тухай хууль, Иргэний хууль болон бусад хууль тогтоомжид заасан үндэслэлийн дагуу аймгийн иргэдийн Төлөөлөгчдийн Хурлын шийдвэрээр татан буулгана. 

                       АРАВ. БУСАД

10.1.Энэхүү дүрэмд тусгагдсанаас бусад асуудлыг холбогдох хууль, тогтоомжоор зохицуулна. 
10.2.Орон нутгийн өмчийн газрын дүрэм нь Улсын бүртгэлийн хэлтэст бүртгэгдсэн өдрөөс эхлэн хүчин төгөлдөр болно.
     Аймгийн Засаг даргын 2025 оны 04
                       дүгээр сарын ....-ны өдрийн ..........

                                                                                         дугаар захирамжийн II хавсралт
ОРОН НУТГИЙН ӨМЧИЙН ГАЗРЫН БҮТЭЦ, ОРОН ТОО
	№
	Албан тушаалын нэршил
	Албан тушаалын төрөл
	Албан тушаалын ангилал
	Орон тоо

	1
	Орон нутгийн өмчийн газрын дарга
	Удирдах
	ТЗ-4
	1

	2
	Өмчийн  бүртгэл, ашиглалт  хариуцсан ахлах мэргэжилтэн 
	Гүйцэтгэх
	ТЗ-8
	1

	3
	Өмчийн удирдлага, хяналт хариуцсан ахлах мэргэжилтэн
	Гүйцэтгэх
	ТЗ-8
	1

	4
	Хөрөнгийн бүртгэл, мэдээлэл хариуцсан мэргэжилтэн 
	Гүйцэтгэх
	ТЗ-9
	1

	5
	Өмчийн ашиглалт, зохицуулалт хариуцсан мэргэжилтэн 
	Гүйцэтгэх
	ТЗ-9
	1

	6
	Өмчийн удирдлага, төлөөлөл хариуцсан мэргэжилтэн
	Гүйцэтгэх
	ТЗ-9
	1

	7
	Өмчийн хяналт, шалгалт хариуцсан мэргэжилтэн
	Гүйцэтгэх
	ТЗ-9
	1

	8
	Хууль, хяналт- шинжилгээ, үнэлгээ, дотоод аудитын мэргэжилтэн
	Гүйцэтгэх
	ТЗ-9
	1

	9
	Дотоод ажил, хүний нөөц хариуцсан мэргэжилтэн
	Гүйцэтгэх
	ТЗ-9
	1

	10
	Ерөнхий нягтлан бодогч
	Гүйцэтгэх
	ТҮМ-7
	1

	11
	Архив, бичиг хэргийн эрхлэгч
	Гүйцэтгэх
	ТҮМ-3
	1

	12
	Нярав-архивч
	Гүйцэтгэх
	ТҮ-4
	1

	13
	Жолооч-слесарь
	Гүйцэтгэх
	ТҮ-3
	1

	14
	Үйлчлэгч
	Гүйцэтгэх
	ТҮ-1
	1

	
	Нийт
	14


_оо_

